
Gel  Mit́  (11)  Kilạsre
Bhurtiḱ Reaḱ Ardas Ehoṕena
Nes  bochor  2026-27  sikhnạt  serma  reaḱ  gel  mit́  (11)  kilạsre
bhurtiḱ  reaḱ  online  ardas  teheń  Budhbar  (2  September)  khon
ehoṕena. Noa ardas kạmihora do 10 September dhạbić calao idiḱa.

Pạṭhuạko do gel mit́ kilạsre bhurtik reaḱ niṭ akan Website re
bolokate ardas emoḱ hoyoḱtakoa. Ardas fee do 220 ṭaka nenḍa akana.
Bangladesh Anto:sikha board somonoe komiṭi ren convener ar Dhaka
sikhnạt board ren Chairman Professor Syed Aktaruzzaman noa khobore
baḍae ocokeda.

2 khon 10 September ńindạ 8:00 baja dhạbić bhurtik ardas calao
idiḱa. Jãhãe pạṭhuạkoaḱ nawate bidạu jo sudhrạu se bodol
akana, onko pạṭhuạ do 12 khon 13 September ńindạ dhạbićko ardas
daṛeaḱa. Inạko okterege  pạṭhuạko do akoaḱ kusi ạri bodol
reaḱ ạtko ńama.

Noa ardas reaḱ jo sodoroḱa 17 September ńindạ 8:00 baja okte. Inạ
tayom pạṭhuạko do 19 September ńindạ 8:00 baja dhạbić bhurtiḱ
nisṭan lạgit́ oktoko ńama. Niṭ akan oktore bhutriḱ bako nisṭan
daṛeaḱ khan pạṭhuạkoaḱ bachnao ar ardas do bạtiloḱa. Gel Mit́
kilạsre bhurtiḱ reaḱ kạmihora do 20 khon 22 September dhạbić
calao  idiḱa.  Ar  bhurtiḱ  reaḱ  jotowaḱ  kạmihora  purạukate  23
September khon kilạs ehoboḱa.

Darakan  Serma  Reaḱ  SSC

Biḍạu
Darakan serma reaḱ SSC ar ona man reaḱ biḍạure nawa bodol hećena.
31 August (Sombar) Sikha ar Prathomik ar Gonosikha Montri Dr. A.N.M.
Ehsanul  Hoque  Milon  hotete  nawa  gotawaḱ  din  tạrik  do  baḍae
ocoakana.

Nawa goṭawaḱ lekate, darakan serma metaḱme 2027 reaḱ SSC biḍạu
do 14 March khon ehoboḱa. Menkhan biḍạu reaḱ okto ar eṭaḱ eṭaḱ
solhako babot tayom daram pusṭạute baḍae ńamoḱa.

Gel  mit́  (11)  kilạsre
bhurtiḱ  Ạn  ạri  Nirikre
Komiṭi
Gel mit́ kilạsre bhurtiḱ reaḱ ạn ạri nirik lạgit́te sikhnạt
montronaloe do judạ judạ pea komiṭi bandhaoket́koa. 

Bangladesh Anto:sikha board ren sabha mukhiạ ar Dhaka board ren
Chairman Syed Akhtaruzzaman doe baḍae ocokeda, Gel mit́ kilạsre
bhurtiḱ babot 16 August (Robibar) mit́ dupuṛuṕ hoyena. Menkhan nit
hõ  ạn  ạri  ạuri  nirikoḱa.  Pea  komiṭi  noa  reaḱ  dạyikre
menaḱkoa. Onko komiṭi noa report ko joma lekhange ạn ạri hõ
nirikoḱa.  

Noa laha uni do bhurti kạmihora reaḱ khosṛa roadmap ńelte baḍae
ocoleda, darakan 15 September khon Online ardas kạmihora ehoṕ reaḱ
katha menaḱa. Ar November reaḱ pạhil hapta bhitrite bhurti reaḱ
joto lekan kạmihora mucạt́kate 12 November khon nawa sikhnạt serma
reaḱ kilạs ehoboḱa.

SSC Biḍạu Reaḱ Jo Sodorena
2026 serma reaḱ SSC biḍạu jo sodorena. Teheń Sombar (10) August
setaḱ 10:00 baja okte goṭa disạmre mit́ dhaote sodorena.

Joto board re pas soṅkha 62.25 percent. Nes bochor 9 goṭen sadharon
sikhnạt board reko pas akada 64.05 percent. 2025 sermare pas soṅkha
tahẽkana 68.04 percent. Niạ dhao do 3.99 percent pas komena.

Sadharon sikhnạt board re koṛa pạṭhuạko mod khon 1 lakh 7 hajar
982 goṭen kuṛi pạṭhuạ ḍherko pas akada. Koṛa pạṭhuạko mod
khon 11.401 goṭen ḍher kuṛi pạṭhuạ GPA-5 ko ńamkeda.

2025 sermare 1 lakh 25 hajar 18 goṭen pạṭhuạ GPA-5 ko ńamleda. Ar
2026 sermare GPA-5 ko ńamkeda 1 lakh 6 hajar 9 goṭen. GPA-5 komena
19 hajar 9 goṭen. Jotokote 303 goṭen sikhnạt ṭhãona ḍherakana ar
biḍạu center ḍherakana 201 goṭen.

SSC  Biḍạu  Reaḱ  Jo
Sodoroḱa 10 August
2026 serma reaḱ SSC ar ona man reaḱ bidạu jo darakan 10 August
sodoroḱa.  Sombar  (27  July)  Bangladesh  Anto:Sikha  board  somonoi
komiṭi aḱ mit́ ḍharwạḱ hotete noa khobor ko baḍae ocokeda.

Ona ḍhạrwạḱre menakana, SSC ar ona man reaḱ biḍạu jo do darakan
10 August goṭa disạmre mit́ dhaote sodoroḱa. Noa laha 20 July
biḍạu jo sodor reaḱ katha tahẽkana. Menkhan bidạu jo sapṛao
kạmihora bilomen khạtirte ona do tayomena.

Calaoen 21 April SSC bidạu ehoṕ kate 20 May dhạbić calao idiyena.
Niạ  dhao  biḍạure  18  lakh  57  hajar  khon  hõ  ḍher  pạṭhuạko
selet́lena.  

Gapa  Khon  Ehoboḱa  HSC
Biḍạu
Nes  bochor  2026  reaḱ  HSC  (Higher  Secondary  School  Certificate)
 biḍạu do gapa Lukhibar ( 2 July) khon ehoboḱa. Biḍạu do setaḱ
10:00 baja khon ehoṕkate 1:00 baja mucạdoḱa. Onate bidạu emoḱ
kodo 30 miniṭ lahare bidạu center te seṭeroḱ hoyoḱtakoa. Biḍạu
do baṅgla pạhil sakamte ehoboḱa.

Nes bochor HSC ar ona man reaḱ biḍạure moṭre 12 lakh 70 hajar 583
goṭen pạṭhuạko seledoḱ kana. Oka do calaoen bochor khon 19 hajar
472 goṭen pạṭhuạko ḍher akana. Noa modre 9 goṭen sadharon board
re pạṭhuạkoaḱ soṅkha 10 lakh 69 hajar 714 goṭen. Madrasa ar
Karigori  sikhnạt  board  reko  seledoḱa  arhõ  2  lakh  896  goṭen
pạṭhuạ. Goṭa disomre 2 hajar 997 goṭen center re bidạu  hoyoḱa.

Gapa khon ehoboḱkan biḍạu do 8 August dhạbić calao idiḱa. Ar 15
August bhitrite practical biḍạu hõ hoe purạuḱa.

HSC Biḍạu Reaḱ Form Purun
Reaḱ Okteko Ḍherena
2026 serma HSC biḍạure seledoḱ pạṭhuạkoaḱ form purun reaḱ
okteko ḍherkeda. Darakan 15 khon 16 June dhạbić form ko purun
daṛeaḱa.

Sombar (1 June 2026) Dhaka Madhomik sikhnạt board ren biḍạu ńel
jujutić Professor Jesmine Taslima Banu aḱ suhiat́ mit́ ḍhạrwạḱ
hotete noa khobor baḍae ocoakana.

Ḍhạrwạḱre arhõ menakana, 2026 serma reaḱ HSC biḍạu reaḱ bilom
fee sãote form purun reaḱ okteko do darakan 15 khon 16 June hạbić
ḍher akana, ar ‘Sonali Seba’ hotete fee emoḱ reaḱ din hõ 16 June
nenḍa akana.

Noa nenḍa akan din bhitrite jopoṛao akan sikhnạt ṭhãona do HSC
pạṭhuạkoaḱ  form  purun  reaḱ  joto  lekan  kạmihora  purạu
hoyoḱtakoa.

 

Ehoṕena SSC Biḍạu
Teheń Moṅgolbar (21 April) goṭa disomre mit́ dhaote setaḱ 10:00
baja  khon  Secondary  School  Certificate  (SSC)  bidạu  ehoṕ  akana.
Biḍạu do baṅgla pạhil sakamte ehoṕena.

Nes bochor 11 goṭen sikhnạt board re moṭre 18 lakh 57 hajar 344
goṭen pạṭhuạ bidạureko selet́ akana. Onko modre 9 lakh 30 hajar
305 goṭen koṛa ar 9 lakh 27 hajar 39 goṭen kuṛi pạṭhuạko selet́
akana.

Biḍạu do teheń 21 April khon ehoṕkate darakan cando 20 May hạbić
calao idiḱa. Ar onka leka Practical biḍạu hõ 7 jun khon ehoṕkate
14 jun hạbić calao idiḱa

SSC Biḍạu Ehoboḱa 21 April
Nes bochor 2026 reaḱ SSC biḍạu do darakan 21 April ehoboḱa mente
sikhnạt  board  doe  lại  sodorkeda.  Sodorakan  SSC  routine  lekate
biḍạu do 21 April khon ehoṕkate 20 May hạbić calao idiḱa. Ar
onka leka Practical biḍạu hõ 7 jun khon ehoṕkate 14 jun hạbić
calao idiḱa mente baḍae ńamakana. SSC biḍạu do Baṅgla pạhil
paper khon ehoboḱa.

Arhõ  baḍae  ńamakana,  SSC  biḍạu  do  setaḱ  10:00  baja  khonge
ehoboḱa. Onate 30 miniṭ lahare biḍạu emoḱ kodo biḍạu cenṭer te
seṭeroḱ hoyoḱa. Sanam pạṭhuạko ṭhen nehõr tahẽn kana nit
khonge SSC biḍạure seledoḱ lạgit́ sapṛaoḱ tabonpe.

HSC Ar Ona Man Reaḱ Biḍạu
7 Jun Khon Ehoṕ Daṛeaḱa
Nes bochor reaḱ HSC ar ona man reaḱ biḍạu do 7 Jun khon ehoṕ
daṛeaḱa mente sikhnạt Montri Dr.A N M Ehsanul Hoque Milan doe lại
sodorkeda. Pạhilte sikhnạt board do noa tạrik ko nenḍa akada.
Menkhan nit dhạbić hõ ona reaḱ din tạrik do baṅ sạbit akana.

Sikhnạt Montronaloe te noa nenḍa akan din tạrik kol hoyoḱa. Inạ
tayom Montronaloe noae aṅgoć lekhan enḍekhan 7 Jun khonge biḍạu
do ehoboḱa. Baṅgladisomre jao bochorge amdaj 12-13 lakh pạṭhuạ
gidrạ HSC biḍạureko seledoḱ kana.

